
DEHQONCHILIKNI 
INNOVATSION ASOSDA 
RIVOJLANTIRISHNING XORIJIY 
TAJRIBASI

Yuldashev G‘iyos Turabekovich
Toshkent davlat iqtisodiyot universiteti
Samarqand	filiali	mustaqil	tadqiqotchisi

Annotatsiуa: Mazkur maqolada dehqonchilikning ijtimoiy-iqtisodiy mazmunidan kelib chiqib, bugungi kundagi xorijiy 
tajribani o‘rganish va qo‘llash zaruriyati asoslangan. Shuningdek, dehqonchlik bo‘yicha alohida mamlakatlarning rivojla-
nish	xususiyatlari	batafsil	keltirib	o‘tilgan.	Maqolada	AQSH,	Yaponiya,	Xitoy	kabi	mamlakatlarning	dehqonchilikni	 inno-
vatsion asosda rivojlantirish borasidagi tajribalari yoritilgan va ulardan mamlakatimiz qishloq xo‘jaligida qo‘llash bo‘yicha 
xulosa	va	takliflar	shakllantirilgan.

Kalit so‘zlar: dehqonchilik, qishloq xo‘jaligi, innovatsiya, xorijiy tajriba.
Abstraсt: This article is based on the need to study and apply modern foreign experience in the socio-economic mainte-
nance of farming. The peculiarities of the development of individual countries in terms of agriculture are also mentioned 
in detail. The article describes the experience of countries such as the USA, Japan and China in the development of 
agriculture on an innovative basis, on the basis of which conclusions and proposals for its application in the agriculture 
of our country are formed.

Keу	words: farming, agriculture, innovation, foreign experience.
Аннотация:	Данная	статья	основана	на	необходимости	изучения	и	применения	современного	зарубежного	опыта	
социально-экономического	содержания	фермерского	хозяйства.	Также	подробно	упоминаются	особенности	раз-
вития	отдельных	стран	в	плане	сельского	хозяйства.	В	статье	описан	опыт	таких	стран,	как	США,	Япония	и	Китай,	
в	развитии	сельского	хозяйства	на	инновационной	основе,	на	основе	которого	сформированы	выводы	и	предло-
жения	по	его	применению	в	сельском	хозяйстве	нашей	страны.

Ключевые	слова:	фермерство,	сельское	хозяйство,	инновации,	зарубежный	опыт.

K I R I S H
Respublikamiz qishloq xo‘jaligi dehqonchiligini innovatsion asosda rivojlantirishda jahonning yetakchi dav-

latlari tajribalaridan foydalanish yangi iqtisodiy imkoniyatlarni ochib beradi.
O‘zbekistonda innovatsion asosda rivojlantirishni, xorijiy davlatlar tajribasini muhimligi to‘g‘risida O‘zbeki-

ston Respublikasi Prezidenti Sh.M.Mirziyoyev – “... biz O‘zbekistonni rivojlangan mamlakatga aylantirishni 
maqsad qilib qo‘ygan ekanmiz, bunga faqat jadal islohotlar, ilm-ma’rifat va innovatsiya bilan erisha olamiz” [1];

-“iqtisodiyotni yuqori sur’atlar bilan rivojlantirish uchun faol investitsion siyosatini izchil davom ettirish zarur”. 
“2020 yilda o‘zlashtiriladigan investitsiyalarning salmoqli qismi to‘g‘ridan-to‘g‘ri xorijiy sarmoyalar va kreditlar 
bo‘lishini alohida qayd etmoqchiman. Investorlarni qo‘llab-quvvatlash maqsadida ularga soliqlarni bo‘lib-bo‘lib 
to‘lash, infratuzilma yaratish xarajatlarini qisman davlat tomonidan qoplash mexanizmlari joriy etilmoqda” [2].

M A V Z U G A  O I D  A D A B I Y O T L A R  T A H L I L I
Iqtisodiyot tarmoqlarida innovatsion asosda rivojlanishda jahon tajribasining nazariy asoslarini shu 

yo‘nalishda	qator	ilmiy	tadqiqot	ishlari	olib	borgan	Y.Shumpeter,	E.Rojers,	Ch.Edquist,	N.Rosenberg	 [3-6] kabi 
olimlarning ilmiy ishlarida chuqur tadqiq qilingan.

Angliyaning	Sasseks	universiteti	professori	Roy	Rotvelning	fikricha,	bizning	innovatsion	jarayon	haqidagi	
tasavvurlarimiz oddiy chiziqli modellardan murakkab interaktiv modellar darajasiga rivojlanib bordi [7]. Uning 
“beshinchi avlod innovatsiyalari” tushunchasida innovatsiyalar ko‘p tomonlama jarayon, ya’ni korxonalarining 
tashqi va ichki integratsiyasini talab qiluvchi, axborot infratuzilmasining qo‘llanilishiga bog‘liq deb qabul qilinadi.

lekin shu bilan birga ko‘pincha bu modellarning qo‘llashda ehtiyot bo‘lish lozim. Bu modellarni qo‘llashda chek-
lovlar bo‘ladi. Masalan, innovatsiyalarni “texnologik turtki” chiziqli jarayoni (asosiy e’tibor ilmiy-texnik ishlanma-
larga qaratiladi, foydalanuvchilar ta’siri esa inobatga olinmaydi yoki innovatsiyalarni harakatlantirish faqat bozor 
orqali yuz beradi, degan qarash bo‘lishi mumkin. Shu bilan birga innovatsiyalar faqat katta o‘zgarishlarga olib 
keluvchi ixtirolar emas, balki inkremental innovatsiyalardan ham iborat.

Odatda, innovatsiyalar hamma tushunadigan qoidalar asosida rivojlanadi, ya’ni barcha innovatorlar o‘zlar-
ining yo‘nalishlarida yangilik yaratishga urinadi.

Ilk innovatsion modellarda innovatsiyalar chiziqli faoliyat olib borish ketma-ketligi sifatida namoyon bo‘ladi. 
Avvalga ilmiy tadqiqot natijalarining amaliyotga joriy etilishi orqali yangi mahsulotlar yaratilib bozoga chiqa-
riladi (“texnologik turtki”) yoki bozorning o‘zi innovatsiyalarga ehtiyoj sezib korxonalarni innovatsiya yaratishga 
majbur etadi (innovatsiyalar manbasi: ehtiyoj bozor talabi bosimi gipotezasi [8]. Bu gipotezalarning kamchiliklari 
amaliyotga yaqqol namoyon bo‘ladi, aslida innovatsiyalar o‘zaro bog‘liq va muvozanatlashgan jarayon bo‘lib, 
ba’zida “texnologik turtki” ba’zida esa “bozor talabi bosimi” gipotezasi ustun keladi. Tajribalar shuni ko‘rsatmoq-
daki, ko‘pchilik innovatsiyalar tartibsiz boshlanib, shakllanish bosqichlari davomida qayta ishlanadi va ba’zida 
shaklanish bosqichlari ketma-ketligi buziladi.

Innovatsiyani keltirib chiqaruvchi ehtiyojlar – bu odamlar yoki tashkilotlar o‘z imkoniyatlari maksimal dara-
jasiga erishganda yoki undan qiniqmaslik natijasida ro‘y beradigan o‘zgarishlar asosida yuzaga keladi.

Innovatsiyalarni yaratishda tez-tez omadsizlikka uchraladi, rejalar o‘ta optimistik bo‘ladi, xatolar yig‘ilib 
boradi, salbiy sikllar rivojlanishi mumkin;

Innovatsiyalarni yaratuvchi bo‘limlar qayta tuzish odatda tashqi aralashuv – mutaxassislarni almashtirish 
yoki boshqa kutilmagan qarorlar orqali ro‘y beradi;

J.Abernati va K.B.Klark innovatsiyalar hayot siklini uch fazaga ajratadi [9]. Birinchisi “suyuq faza” – mahsu-
lotda ba’zi o‘zgarishlar, ikkinchisi o‘tish fazasi – mahsulot yangi shaklga va xususiyatlarga ega bo‘ladi, uchin-
chisi esa ixtisoslashuv fazasi – mahsuotni ishlab chiqarish xarajatlari kamaytirilib, mahsulot bozorga chiqariladi.

Kleyton Kristenson birinchilardan bo‘lib, innovatsiyalarning bozor talabidan kelib chiqishiga e’tibor qaratdi 
[10]. Uning tadqiqotlariga ko‘ra har bir avlod almashganida ko‘pchilik korxonalar ayniqsa agrar soha haqida 
o‘z qonunlari o‘z vaqtida bozorni egallab turish bo‘yicha boshqalarga namuna bo‘lganiga va innovatsiyalarga 
investitsiya kiritganiga qaramasdan, yangi talablarga moslasha olmay bankrotlikka uchraydi. Kristenson 
yoritgan muammo agrar soha korxonalarining texnologik taraqqiyotiga moslasha olmasligida emas, balki yangi 
bozorlarning paydo bo‘lishi yangi ehtiyojlarning kelib chiqishi bilan bog‘liq. Umuman olganda ishlab kelayotgan 
korxonalar o‘zlarining asosiy mijozlari bilan ko‘p vaqt ovvora bo‘lib, uzoq muddatda ro‘y beradigan yangi 
bozorlarning paydo bo‘lish ehtimolini ko‘zdan qochiradi va natijada yangi o‘zgarishlarga moslasha olmaydi.

T A D Q I Q O T  M E T O D O L O G I YA S I
Mazkur maqolada iqtisodiy tahlilning analiz va sintez, induksiya va deduksiya, taqqoslama kabi an’anaviy 

usullardan foydalanildi. Iqtisodchi olimlarning dehqonchilikni rivojlantirishga doir ilmiy-amaliy qarashlari tahlil 
qilindi va natijalari asosida xulosalar shakllantirilgan.

T A H L I L  V A  N A T I J A L A R
AQSh	korxonalarida	innovatsion	faoliyatni	ta’minlovchi	alohida	sharoitlar	yaratilgan.	Kiritilayotgan	takliflarni	

tezkor tarzda joriy etish va uning samarasini darhol baholash uchun imkoniyatlar yaratilgan. Tashabbusni katta 
miqdordagi mukofot bilan taqdirlash siyosatini amalga oshirish yangiliklarni joriy etishning uzluksiz jarayoniga 
kuchli rag‘batlantiruvchi ta’sir ko‘rsatadi. Shunday, “Jeneral Motors” korporatsiyasi texnik-texnologik va tashkiliy 
ko‘rinishdagi	har	qanday	taklifni	10	ming	dollar	atrofida	rag‘batlantiradi.	Korporatsiya	har	yili	o‘rtacha	bir	xodim-
	dan	bitta	taklif	oladi	va	bu	takliflarning	uchdan	bir	qismi	amaliyotga	joriy	etiladi.

AQShning	innovatsion	korxonalari	obyektiv	sabablarga	ko‘ra	yoki	texnik	takomillashmaganlik	uchun	amali-
yotga	 joriy	 etish	 imkoniyati	 bo‘lmagan	 takliflarni	 ishlab	 chiqqan	 novatorlarni	 ham	 rag‘batlantiradilar.	 Ularga	
“Kompaniya faoliyatiga qiziqish bildirgani va uni rivojlantirishga harakat qilgani uchun” ramziy mukofoti beriladi.

AQShning	 innovatsion	 rivojlantirish	 venchen	 tadbirkorligi	 bo‘lgan	 texnologiyalar	 sohasiga	 yo‘naltirilgan.	
Shunga	qaramay	AQSh	oxirgi	20	yilda	eng	katta	venchur	kapital	bozori	statistik	ma’lumotlarga	ko‘ra	venchur	
investitsiyalar yuqori daromadli hisoblanadi. Ularning o‘rtacha daromadliligi 19 foizni tashkil etadi. Mamlakatlar 
miqyosida	venchur	kapital	salmog‘ini	qarab	chiqqanda,	AQSh	va	Kanada	birgalikda	jahonning	60	foiz	venchur	
kapitalini,	Yevropa	25	foiz,	Osiyo	9	foiz,	Afrika2 foiz, Lotin Amerika va MDH davlatlari 1 foizni jalb qiladi. Shu 
bilan birga venchur kapitalining hajmi va tuzilishi mamlakatda innovatsion iqtisodiyot shakllanishiga kuchli ta’sir 

o‘tkazadi. Masalan, Amerikada venchur kapitali 50 yil davomida rivojlanib keldi. 1950-yillarda paydo bo‘lib, 
1970-80-yillarda odatiy xo‘jalik shakliga aylandi. 

Amerika innovatsion modeliga xos xususiyat bu davlat tomonidan qo‘llab-quvvatlanadigan kichik venchur 
korxonalarini rivojlantirish hisoblanadi. Ilmiy-texnik tadqiqotlarning olib borilishi va sotilishi davlat tomonidan 
faol qo‘llab-quvvatlanadi. Amerikada xususiy korxonalarning innovatsiyalarni yaratishdan olingan daromadi 
uchun soliq yuki past hamda bu korxonalar uchun qo‘shimcha imtiyozlar mavjud.

Yaponiya	fan	va	texnologiyalarining	rivojlanishi	bo‘yicha	AQSh	dan	keyin	jahonda	ikkinchi	o‘rinni	egallaydi.	
Yaponiyada	ham	1980-yillarning	o‘rtalaridan	 tarkibida	venchur	kapitali	bo‘lgan	kichik	 innovatsion	korxonalar	
iqtisodiy rivojlanishning innovatsion modelini shakllantirish asosi sifatida e’tirof etila boshlandi. Bu turdagi kor-
xonalar	hozirda	Yaponiya	yalpi	 ichki	mahsulotning	52	 foizni	yetkazib	beradi.	Venchur biznesini moliyalasht-
irishda	Yaponiyada	xususiy	kapital	bilan	birgalikda	davlat	ham	 faol	qatnashadi.	Ba’zida	yuqori	 texnologiyali	
sanoatda	innovatsiyalar	diffuziyasiga	erishish	uchun	davlat	tomonidan	yangi	korporatsiyalar	tashkil	etiladi.	Yirik	
shaharlarda birjadan tashqari qimmatli qog‘ozlar bozorining mavjudligi yapon venchur biznesining tez rivojla-
nishiga	o‘z	hissasini	qo‘shmoqda.	Yapon	siyosatining	maqsadlaridan	biri	bu	kichik,	lekin	bozor	talabiga	egilu-
vchan innovatsion korxonalarni yaratish hisoblanadi. Bu korxonalarda yangi texnologiyalarni va yangi mahsu-
lotlarning yuritilishi tor ixtisoslik orqali amalga oshiriladi.

Tadqiqotlar shuni ko‘rsatadiki, har bir ishlab chiqarish sohasida, ayniqsa, agrar sohada tarmoq ilmiy tad-
qiqot muassasalari, konstruktorlik byurolari, tajriba ishlab chiqarish va innovatsion markazlar bo‘lishi maqsadga 
muvofiqdir.

● “... mamlakatimiz uchun ilm-fan sohasidagi ustuvor yo‘nalishlarni aniq belgilab olishimiz kerak. Har bir 
davlat ilm-fanning barcha sohalarini bir yo‘la taraqqiy ettira olmaydi. Shuning uchun biz ham har yili 
ilm-fanning bir nechta ustuvor yo‘nalishlarini rivojlantirish tarafdorimiz”

● “... ilm – fan yutuqlarini elektron platformasini, mahalliy va xorijiy ilmiy ishlanmalar bazasini shakllan-
tirish lozim. Har bir oliy ta’lim va ilmiy tadqiqot dargohi nufuzli chet el universitetlari va ilmiy markazlari 
bilan hamkorlikni yo‘lga qo‘yishi shart” [1].

Respublikamizda keng ko‘lamli islohotlarni yanada rivojlantirish uchun innovatsion iqtisodiyotning taraqqi-
yotini	xorijiy	davlatlar	 tajribasida	chuqur	o‘rganish	maqsadga	muvofiqdir.	Bu	borada	bugungi	kunda	xalqaro	
miqyosda tez va innovatsion asosda fan va texnologiya yutuqlariga asoslanib rivojlanayotgan Xitoy davlati 
tajribasi ayniqsa, ahamiyatlidir.

Davlatning innovatsion siyosatning keng joriy etishi Xitoy iqtisodiy o‘sishining asosiy harakatlantiriuvchi 
kuchiga aylandi. 1978-yildan beri Xitoyda fan va texnologiyalarni rivojlantirish bo‘yicha bir nechta islohotlarning 
o‘tkazilishi oliy ta’lim tizimining tez rivojlanishiga sabab bo‘ldi. O‘ttiz yil davomida amalga oshirilgan islohotlar 
o‘rtacha 9 foiz iqtisodiy o‘sishga erishishga zamin yaratdi.

Shu davrda milliy innovatsion infratuzilmada to‘rtta muhim o‘zgarish yuz berdi. Jahon talablariga mos 
keluv  chi Xitoy universitetlarini shakllantirish maqsadida “211 loyiha” dasturining davomi bo‘lgan “985 tash-
abbus” dasturi ishga tushirildi. Hukumat, shu bilan birga Xitoy fanlar akademiyasida davlat institutlarida tadqiqot 
sifatini oshirish maqsadida “Bilim innovatsiya tashabbusi” dasturini ishlab chiqildi.

Xitoyning fan va texnologiyalarni rivojlantirishga qaratilgan oxirgi o‘ttiz yil davomida olib borgan siyosati 
innovatsion faoliyatni misli ko‘rilmagan darajada rivojlantirdi. Xitoy fan va texnologiyasi rivojlanishini ilmiy-texnik 
ishlanmalarga yo‘naltirilgan investitsiyalar; innovatsiya natijalari – patentlar, mahsulotlar va ilmiy maqolalar; fan 
ta’limi hamda texnologik sohalarda iqtidorlarni yetishtirishda namoyon bo‘ldi. 

Xitoyda fan va texnologiyaning rivojlanishi ta’lim sohasi va malakali kadrlarni yetishtirish bilan birga bordi. 
Ta’lim sohasida o‘tkazilgan islohotlar ta’lim sifatini sezilarli oshirishga va universitetlarda o‘qiydigan talabalar 
sonini keskin oshishiga zamin yaratdi. Masalan, universitet va institut bitiruvchilari 2002-yilda 1-mln yu 300 
ming kishini tashkil etgan bo‘lsa, 2012-yilda bu raqam olti millionni tashkil etdi. Universitetlarda iqtidorli tala-
balar sonining ko‘payishi Xitoyning innovatsion tizimining rivojlanishiga ijobiy ta’sir ko‘rsatdi. Shu bilan birga, 
bu islohotlar iqtidorli yoshlarni yetishtirishda ham o‘z ta’siri ko‘rsatdi. Masalan, “1000 ta iqtidor” dasturi xorijda 
bo‘lgan ko‘plab innovatsiyalarni yaratilishiga hissa qo‘shgan xitoylik iqtidorli olimlar va tadqiqotchilarni qayta-
rishga erishdi.

Xitoyning fan va texnologiyalarni rivojlantirish siyosati (1970 yillarda boshlanib) to‘rt bosqichda rivojlandi:

● tajriba bosqichi;

● tizimli islohotlar;

● chuqur islohotlar;

● uzoq muddatli rejalashtirish.

Jahon tajribalari shuni ko‘rsatmoqdaki, davlat tomonidan qo‘llab-quvvatlanuvchi innovatsion dasturlar 
rivojlanayotgan davlatlarni rivojlangan davlatlar qatoriga tezroq olib chiqishi mumkin. Sog‘liqni saqlash, ta’lim 
tizimi va transport sohalariga innovatsiyalarni joriy etish rivojlanayotgan davlat fuqarolarining turmush dara-
jasini tezroq o‘sishiga olib keladi. Shu bilan birga innovatsiyalar, xususan, xorijiy va davlat korxonalari o‘rtasida 
raqobatning kuchayishiga, mehnat bozori egiluvchanligi oshishiga va axborot kommunikatsiya texnologiyalari 
infratuzilmasining	rivojlanishiga	sabab	bo‘ladi.	Yuqoridagi	ijobiy	xususiyatlariga	qaramay	innovatsiyalarni	bosh-
qarish juda murakkab jarayon bo‘lib, ularning rivojlanishi va ta’sirini baholash ancha qiyin.

Shunday qilib, innovatsiyalarni shakllantirishda va uni muammoli holatini tanqid qilishda va foydali jihatla-
rini qo‘llab-quvvatlashda alohida yondashuv muhim ahamiyatga ega.

Mamlakatimizda keng ko‘lamli islohotlarni yanada rivojlantirish uchun innovatsion iqtisodiyotning taraqqi-
yotini	xorijiy	davlatlar	 tajribasida	chuqur	o‘rganish	maqsadga	muvofiqdir.	Bu	borada	bugungi	kunda	xalqaro	
miqyosda tez va innovatsion asosda fan va texnologiya yutuqlariga asoslanib rivojlanayotgan davlatlar tajrib-
asini o‘rganish va ijobiy tomonlarini qo‘llash ahamiyatlidir.

